
Тұрақты автомобиль тасымалдарының 
маршруттарында қызмет көрсету құқығына

конкурс өткізу туралы хабарландыру
1. «Жаңаарқа ауданының тұрғын үй коммуналдық шаруашылығы, жолаушылар көлігі және

автомобиль жолдары бөлімі» ММ.
2023 жылы «20» қараша сағат 10.00-де Тәуелсіздік көшесі, 1 үй, тұрақты автомобиль

тасымалдарының маршруттарында қызмет көрсету құқығына ие болу конкурсын
өткізетіндігін хабарлайды.
2. Конкурсқа мынадай маршруттар қойылады:

Лот
№ Маршрут атауы Маршруттың негізгі мінездемелері

Аудан аралық маршруттар:

1 «Жаңаарқа – Ынталы» ІІ және ІІІ санаттағы автобустар,
16 жолаушылар сыйымдылығынан кем емес. Негізігі

автобус саны 1 бірліктен кем емес. Резервтегі
автобустың саны 1 бірліктен кем емес.

3. Жолаушыларды және багажды автомобиль көлігімен тасымалдау ережесінің (бұдан әрі
- Ереже) 146 тармағына сәйкес, конкурсқа меншік нысанына қарамастан меншік құқығымен
немесе басқа да заңды негіздермен иеленген автокөлік құралдары бар кез-келген жеке және
заңды тұлға қатысуға құқылы.
4. Ереженің 168 тармағына сәйкес, конкурсқа қатысуға тілек білдірушілер Тәуелсіздік

көшесі, 1 үй, мекен-жайы бойынша орналасқан 1 қабатта, «Жаңаарқа ауданының тұрғын үй
коммуналдық шаруашылығы, жолаушылар көлігі және автомобиль жолдары бөлімі» ММ
конкурстық құжаттар комплектісін алу үшін жазбаша тапсырыс беруі қажет.

5. Конкурстық құжаттарды алу мен конкурсқа қатысу тапсырысын қабылдаудың соңғы
мерзімі: 2023 жылдың 03 қараша, сағ. 18.00-ге дейін. 
6. 2023 жылдың 26 қазан, сағ. 15.00-де Конкурстық комиссия конкурс өткізу жөнінде кон-

курс алдындағы конференция өткізеді: Тәуелсіздік көшесі, 1 үй. 
7. Анықтама телефоны: 8(71030) 2-70-88, 2-83-85.

Жемқорлыққа жол бермейміз
Қазіргі таңдағы өзекті мәселелердің

бірі—қоғамдағы сыбайлас жемқорлық.
Осы келеңсіз құбылыстың үдеп бара
жатқаны ұрпақ тәрбиесіне зиян әкелетіні
бәрімізді алаңдатады. Бұл мәселеге
тереңірек үңілетін болсақ, сыбайлас
жемқорлық ел болашағына, ұлттық
қауіпсіздікке үлкен зиянын тигізеді. Яғни,
осы келеңсіз құбылыспен күресу барша

халықтың алдында тұрған ортақ мәселе екені айқын.
«Тура биде туған жоқ, туғанды биде иман жоқ»,- деп қара қылды қақ жарып, турасын

айтып, әділдікке жүгінген қаймана халықтың ұрпағы бүгінгідей өз алдына ел болып, еңсесі
биік дамыған мемелекеттердің қатарына жетуді көздеп отырған шақта сол адами қалып-
парасат биігінен көрінуге тиіспіз.

Сыбайлас жемқорлықпен күресу – бүгінгі таңда күн тәртібінен түспей тұрған күрделі
мәселелердің бірі. Әлемнің көптеген елдері секілді біздің мемлекетіміз де сыбайлас
жемқорлықтың алдын алып, оның тамырына балта шабуға бағытталған мақсатты
жұмыстарды жүйелі түрде жүргізіп келеді. Жасыратыны жоқ, сыбайлас жемқорлықтың
жиі бой көрсететін түрі – парақорлық. Бірінші кезекте пара берудің себептерін, пара
алудың жағдайларын түп-тамырын жою үшін қоғам болып бірігіп, белсенділік танытуы-
мыз қажет. Яғни, пара беру де, пара алу да үлкен қылмыс ретінде саналатындай қоғамдық
сана қалыптасуы қажет. Парақорлық мемлекеттік аппараттың қалыпты қызмет етуіне
бөгет болып, билік және басқару органдарының беделіне нұқсан келтіретіні сөзсіз.
Заңдылық қағидаларын жоққа шығарып, азаматтардың конституциялық құқықтары мен
заңды мүдделеріне қысымшылық жасайды.

Парақорлықтың алдын алу, жолын кесу жұмыстары жоспарлы түрде жүзеге асырылып
келеді. Бүгінгі таңда әлеуметтік аурудың алдын алу және әшкерелеу үрдісі жылдан- жылға
өсе түсуде. Қазақстан Республикасының «Сыбайлас жемқорлыққа қарсы күрес туралы»
Заңын сәйкес сыбайлас жемқорлықпен күресті барлық мемлекеттік органдар мен лауа-
зымды тұлғалар жүргізуі тиіс. Мемлекеттік органдардың, ұжымдардың, жергілікті өзін-
өзі басқару органдарының басшылары өз өкілеттігінің шегінде өздерінің кадр, бақылау,
заңгерлік және осы тұрғыдағы құқық бұзушылыққа немқұрайды қарайтын, қызметтік
тәртібі төмен кейбір мемлекеттік органдар;-кейбір мемлекеттік  қызметшілердің мемлекет
мүддесін емес, өзінің жеке басының жайын күйттеуі;-кейбір мемлекеттік орган
басшыларының сыбайлас жемқорлық қылмысқа қарсы заң талаптарын орындау жөніндегі
жұмысының мардымсыздығы. Әрине, сыбайлас жемқорлық сылып тастайтын сыртқы
жара емес, бұл тамырын тереңге жайған, өзге сау органдарын шырмап, тыныс-тіршілігін
тарылтатын, сөйтіп олардың толыққанды қызмет етуіне қатер төндіретін қауіпті іс. Ол
үшін бұл ауруға қоғам болып қарсы тұруымыз қажет. Яғни бұқара көпшілік тарапынан
сыбайлас жемқорлық көріністеріне қолдан келгенше тосқауыл қойып, қолында билігі бар
азаматтар осы жолда өзгелерге үлгі болуы тиіс. Сонда ғана халық сенімінің үддесінен
шығатынымыз сөзсіз. Әрбір азамат өзінің конституциялық құқығын қорғауға міндетті.
«Әділдік жоқ жерде пара белең алады»,- деген асыл сөз бар. Әрқашан болашақты ойлап
еліміздің өркендеп өсуін қаласақ, жаман қылық жемқорлықтан арылуымыз керек. Пара
бергенде пара алғанда қылмыстық істің белең алып өршуіне алып келеді. Сондықтанда
сіз бен біз қандай да бір пара берушілік, жемқорлық фактілерін естіп көрсек дереу
құқықтық органдарға қоңырау шалып хабарласуымыз керек. Ел ертеңі бүгін мен
сабақтасады жақсылыққа жаны құмар ұрпақ тәрбиелеуіміз керек. Әділетті Қазақстанның
іргесін бірге қалайық.

Әсет  Аманжолов,
аудан әкімінің орынбасары

Жолдауға -қолдау

Жарқын болашаққа жол сілтер - Жолдау 
Президенттің ұтымды ұсыныстарына сеніммен қараймыз  Президентіміз өткен Жолдау-

ларынан бері біршама жұмыстары істелініп, халықтың әлеуметтік тұрмыстық жағдайлары
жақсарғандығына тоқталды. Атап айтқанда, мұғалімдердің айлық жалақылары,
дәрігерлердің жалақылары 2 есеге өскен, тұрғын үй мәселесі біраз жақсарған. Енді осы
Жолдауындағы ұсыныстары да халыққа бір серпіліс болады деп ойлаймын. Себебі елдің
экономикалық және тұрмыстық жағдайын көтеруіміз керек. Көптеген шешілмеген мәселе
бар.  Өткен Жолдаудан кейін де сауда-саттық саласы, шетелден келетін импорттық тауар-
лар артқан. Оның суммасына дейін тоқталды.  Ал енді мына Жолдауда атом электростан-
циясын салу, ел экономикасын жақсарту, кәсіпкерлікті дамыту,   су ресурсын үнемдеп
пайдалану сияқты өзекті мәселелерге тоқталды. Бұларды шешу жолында халықтың ойы-
менен санасу керек екендігін де жеткізді.  Осы Жолдауда айтылған әңгімелерді іске асыру,
оған қолғабыс ету– алқымыздың міндеті. Алдағы уақытта  Қазақстанның экономикасының
көтерілуіне, яғни халықаралық тұрмыстық жағдайларын   жақсаруына ел болып, жұрт
болып жұмыс істеу керек деп ойлаймын.  «Бүкіл экономикалық жүйені шұғыл түрде
түбегейлі қайта қарап, өзгерту арқылы елімізді өркендетеміз, халықтың әл-ауқатын арт-
тырамыз»,- деп айтқан Мемлекет басшысының сөзіне біз ел болып қашанда сеніммен
қараймыз.                                                                                                                                                                                                           

Сейітжан  Қожаев,
Бидайық ауылының ақсақалы

Мемлекеттік қызмет мінсіз атқарылу керек
Мемлекеттік органдар мен оларға теңестірілген құрылымдардың қызметі 2013 жылы

қабылданған Қазақстан Республикасының «Мемлекеттік көрсетілетін қызметтер туралы»
Заңымен реттеліп отырады. Бұл Заңның енгізілуіне сәйкес бірінші рет «мемлекеттік
көрсетілетін қызмет», «мемлекеттік көрсетілетін қызметтің стандарттары мен регламент-
тері», «қызмет беруші», «қызмет алушы»  т.б. жаңа түсініктер мен терминдер пайда болды.
Сонымен бірге, бұл салада басқа да әлеуметтік маңызы бар нормативтік-құқықтық актілер
қабылданды. 

Мемлекеттік қызметтер көрсетудің негізгі қағидаттары болып мыналар айқындалды:
көрсетілетін қызметті алушылардың қандай да бір кемсітушіліксіз теңдей қол жеткізуі,
төрешілдік пен сөз бұйдалыққа жол бермей, есеп берушілік пен ашықтық, көрсетілетін
қызметтердің сапасы мен қолжетімділігі, қызмет көрсету процесін үнемі жетілдіру,
үнемділік пен тиімділік. Аталған Заң мемлекеттік аппараттың тұрғындармен
арақатынасындағы біржақты өктемдік сипаттан азаматтарға тиімді әрі жедел мемлекеттік
қызмет көрсетуге көшуіне бағытталған нақтылы ұсыныстар енгізіп отыруға міндетті. Осын-
дай қолданған шаралардың нәтижесінде, жан-жақты құқықтық базаның негізінде кейінгі
жылдары әкімшілік рәсімдер едәуір жеңілдетіліп, рұқсаттама құжаттар көлемі еселеп
қысқарды. Азаматтардың уақытын текке жоғалтуы мен бос шапқылауы азайып,
кәсіпкерлікті жүргізуге қолайлы ахуал жасалды. Елімізде қабылданған осы маңызы зор
заңнаманы жүзеге асыру шеңберінде, мемлекеттік органдар қызметінің өзегі азаматтардың
қажетін ашуға бағытталуға тиіс деген Елбасы мен Үкіметтің талабын орындау мақсатында
мемлекеттік қызмет көрсету тәртібі мен қағидалары сот актілерін орындау бойынша
аумақтық бөлім филиалында атқарушылық өндірістерге қатысты қызмет көрсетіледі. 

Өндіріп алушының өтініші бойынша атқару құжатының негізінде атқарушылық іс қозғау
қызметін атқарады. 

Көрсетілген қызметті алушы мемлекеттік қызмет көрсету үшін қажетті құжаттардың
стандарттар мен регламентіне сай тағайындалған тізбесі: 1. Осы мемлекеттік көрсетілетін
қызмет стандартының 1-қосымшасына сәйкес нысан бойынша атқарушылық іс жүргізуді
қозғау туралы өтініш. 2. Сот актілерінің негізінде берілетін атқарушылық парақтар. 3.
Соттардың талап қоюды қамтамасыз ету туралы немесе талап қоюды қамтамасыз етудің
күшін жою туралы ұйғарымдары немесе атқарушылық жазба. 4. Жеке басын
куәландыратын құжат (сәйкестендіру үшін). 5. Көрсетілетін қызметті алушы көрсетілетін
қызметті берушіге құжаттарды тапсырған кезде өтініштің көшірмесіне құжаттар
топатамасының тапсырылған күні мен уақыты көрсетіле отырып, оның тіркелгені туралы
қойылған белгі өтініштің қағаз жеткізгіште қабылданғанының растамасы болып табылады. 

Мемлекеттік қызмет көрсетуге қабылданған атқарушылық құжатты күнбе күн тіркеуге
алып, атқарушылық өндірісін қозғау керек. Қызмет алушыға атқарушылық іс қозғалғаны
жөнінде қаулы жіберілуі тиіс. Жоғарыда көрсетілетін әрекеттің барлығы мемлекеттік
қызметті мінсіз атқарудың бірде-бір себебі болып табылады. 

Ғ.Омаров,
аға сот орындаушы

Сенім телефоны
«Жаңаарқа ауданының жұмыспен қамту және әлеуметтік бағдарламалар бөлімі» ММ

сенім телефоны жұмыс істейді. Қазақстан Республикасы мемлекеттік қызметшілерінің
Әдеп кодексі (Мемлекеттік қызметшілердің қызметтік әдеп қағидалары), «Мемлекеттік
қызмет туралы», «Сыбайлас жемқорлықпен күрес туралы» Қазақстан Республикасының
заң нормаларының бұзылу фактілері туралы ақпаратты 2-71-80 телефоны бойынша ха-
барлай аласыздар.

Жаңаарқа ауданының жұмыспен қамту және әлеуметтік бағдарламалар бөлімі

Кітапханаға кітап сыйлады
Кітап – баға жетпес құнды дүние. «Кітапханаға

кітап сыйла» акциясы аясында жерлес жазушы
қазақтың көрнекті ақыны, Қазақстанның еңбек
сіңірген қайраткері, Жазушылар одағының мүшесі,
“Түрік бірлігі” әдеби сыйлығының иегері  Ғалым
Жайлыбай ағамыз кітапхана қорына өлеңдері
жинақталған құнды кітап сыйға тартты.
Кітапханамыздың тұрақты оқырманы, еңбек арда-

гері Бейбіт Хасенов ағамыз  акция аясында мерейтойына  орай жарық көрген жаңа кітапты
сыйға тартты. Акциямызға қатысып, кітап  сыйлаған ағаларымызға  алғыс  білдіреміз. 

С:Сейфуллин атындағы ОКЖ кітап толықтыру және өңдеу бөлімі

